
Алкандар — молекула құрамындағы көміртек атомдары өзара 
тек дара σ-байланыстар арқылы байланысқан жалпы 
формуласы CnH2n+2 болатын алифатты қаныққан 
көмірсутектер.
  
Ең қарапайым алкан — метанның құырылымы
Алкандардың молекуласындағы əр 
көміртек атомының барлық төрт валенттігі толығымен, яғни 
шетіне дейін сутек жəне көміртек атомдарымен қаныққан. 
Сондықтан алкандар қаныққан (шектелген) көмірсутектерге 
жатады.
Алкандарды бірінші мүшесі метан болғандықтан, метан 
қатарының көмірсутектері немесе парафиндер деп те атайды.













Алкандардың изомерлері мен атаулары
Изомерленудің бірнеше себебі болатынын 
өткен тақырыптардан білесіңдер. Алкандарға құрылымдық (көміртек 
қаңқасының) изомерлену тəн. Ол молекуладағы көміртек атомдарының 
өзара орналасуынан болады. Тармақталмаған көміртек тізбегі нормалді 
изомер деп аталады.
Алкандардың изомерленуі бутаннан (С4Н10) басталады. Бутанның 
молекуласында барлық көміртек атомдары тізбектеліп орналасады (н-
бутан). Ал изобутанда көміртек атомдары тармақталып байланысады, 
негізгі көміртек тізбегі үш атомнан тұрады да, 4-көміртек атомы үзіліп, 
бүйірінен 2-көміртекпен байланысады.
Тармақталған изомерлерде радикалдар əр түрлі орналасуы мүмкін.
Қосылыс құрамындағы көміртек атомдарының сандары өскен сайын 
изомерлердің сандары да көбейе береді.
Алкандардың бастапқы төрт көмірсутегі тривиальді аттармен 
аталады: метан, этан, пропан, бутан. Ал бесінші көмірсутек— 
пентаннан бастап грек сандарына -ан жұрнағы жалғанып аталады.













• Химиялық қасиеттері
• Алкандар орынбасу, айырылу изомерлену жəне тотығу реакцияларына 

түседі. Алкандардың басқа көмірсутектермен салыстырғандағы бір 
ерекшелігі — олардың құрамындағы көміртек атомдарының 
валенттіктері толығымен сутек атомдарымен қаныққан. Сондықтан 
алкандар қосылу реакцияларына түспейді.

• Алкандар құрамындағы тағы бір ерекшелік — оларда едəуір берік 
коваленттік σ-байланыстың болуы. Бұл байланыстың полюстігі төмен, 
сондықтан алкандар, негізінен, SRмеханизмі бойынша реакцияларға 
түседі. С—С байланыс едəуір қатаң жағдайда үзіліп, реакцияға қиын 
түседі. Алкандардың парафиндер деп аталу себебі осы.

• Алкандар химиялық реакцияларға энергия берген (қыздыру немесе 
ультракүлгін сəулелердің əсерінен) жағдайда ғана түседі. Реакция 
барысында көміртек пен сутек С—Н арасындағы байланыс үзіліп, сутек 
атомы басқа атомдар мен атом топтарына алмасады немесе көміртек 
атомдарының С—С араларындағы байланыстар үзіледі. Алкандар 
полюссіз қосылыстар болғандықтан, байланыстардың үзілуі негізінен 
радикалдар түзе, гомолиттік механизм бойынша жүреді









ФИЗИКАЛЫҚ ҚАСИЕТТЕРІ
Алкандардың гомологтық қатарында салыстырмалы молекулалық массаларының 
өсуіне байланысты балқу жəне қайнау температуралары мен тығыздықтары 
біртіндеп артады.
Гомологтық қатардағы заттардың қасиеттері ұқсас болады жəне белгілі 
бір заңдылықпен өзгереді. Гомологтық қатардың бір мүшесінің қасиеті белгілі 
болса, сол арқылы басқа мүшелерінің қасиеттерін болжауға болады. Сонымен 
қатар гомологтық қатарларда диалектиканың сан өзгерісінің сапа өзгерісіне ауысу 
заңы айқын байқалады. Молекула құрамы келесі əр СН2 тобына өскен сайын зат 
қасиетінің біртіндеп өзгеретінін көреміз. Сан өзгерісінің сапа өзгерісіне 
ауысуы химияда жиі кездеседі.
Алкандардың бастапқы төрт мүшесі — газдар, пентаннан бастап пентадеканға 
(С15Н32) дейін — сұйық заттар, ал құрамында С16 жəне одан да көп 
көміртек атомдары бар жоғары молекулалы алкандар — қатты заттар болады. 
Қалыпты жағдайда қысымды жоғарылатқанда, пропан мен бутан сұйыққа 
айналады. Изомер алкандардың физикалық жəне химиялық 
қасиеттерінде айырмашылықтар болады. Мысалы, 
нормальді құрылымды алкандардың қайнау жəне балқу температуралары сəйкес 
тармақталған алкандардың қайнау, балқу температураларынан жоғары.








